
HASiL HARGAI PERANAN MEDIA DEKATKAN MAKLUMAT PERCUKAIAN

KEPADA RAKYAT

KUCHING, 17 OKTOBER 2026 — Lembaga Hasil Dalam Negeri Malaysia (HASIL)
menghargai kerjasama pengamal media dalam membantu masyarakat memahami
maklumat percukaian, termasuk langkah dan inisiatif yang diumumkan menerusi

Pembentangan Belanjawan 2027 oleh YAB Perdana Menteri pada 9 Oktober lalu.

YBhg. Datuk Dr. Abu Tariq Jamaluddin, Ketua Pegawai Eksekutif HASIL dalam ucapan
penghargaannya berkata hubungan profesional antara HASIL dengan media penting
dalam memastikan maklumat percukaian disampaikan dengan tepat dan jelas, sekali
gus membantu masyarakat memahami tujuan sesuatu langkah diperkenalkan, pihak

yang terlibat serta tanggungjawab yang perlu dipenuhi oleh pembayar cukai.

Perkara tersebut dizahirkan pada Majlis Apresiasi HASIiL Bersama Dengan Media
Negeri Sarawak 2026 di Kuching semalam sebagai penghargaan terhadap
kerjasama pengamal media di Bumi Kenyalang dalam menyokong penyampaian

maklumat percukaian kepada masyarakat.

Usaha meningkatkan kefahaman masyarakat mengenai percukaian turut

dilaksanakan melalui pelbagai inisiatif pendidikan HASIL. Antaranya, Seminar

Percukaian Kebangsaan (SPK) 2026 yang menghimpunkan lebih 5,600 peserta
dengan memfokuskan kepada cadangan Belanjawan 2027, perkembangan e-Invois

dan pematuhan duti setem.

Selain itu, HASIL turut memperluas pendidikan dan kesedaran cukai menerusi
penganjuran Bulan HASIL 2026 bertemakan “Lapor Sukarela, Tanggungjawab
Bersama”. Antara inisiatif utamanya ialah Jelajah Literasi HASIL yang membawa
pendidikan percukaian ke lokasi tumpuan masyarakat dan menyediakan ruang untuk
orang ramai mendapatkan maklumat serta penjelasan secara langsung daripada

HASIL.

Bagi masyarakat Sarawak, kerjasama media tempatan amat bermakna dalam
memperluas penyampaian maklumat dengan mengambil kira kepelbagaian geografi,
budaya dan keperluan masyarakat setempat, termasuk komuniti di kawasan

pedalaman.

HASIL merakamkan penghargaan kepada semua pengamal media Sarawak atas
kerjasama dalam menyampaikan maklumat percukaian kepada masyarakat. HASIL
berharap jalinan profesional ini dapat diteruskan bagi memperluas penyampaian
maklumat yang tepat dan meningkatkan kefahaman masyarakat terhadap
tanggungjawab percukaian, sekali gus memupuk kesedaran untuk memenuhi

kewajipan cukai.

Sebarang pertanyaan serta maklum balas, sila hubungi kami menerusi:

a) Hasil Contact Centre (HCC) di talian 03-8911 1000 / 603-8911 1000 (Luar
Negara);

b) HASIL Live Chat; dan

c) Borang Maklum Balas di portal rasmi HASIL di pautan pantas

https://maklumbalaspelanggan.hasil.gov.my/Public/

SEKIAN, TERIMA KASIH.

M E M A C U EKOSISTEM

UK/

Dikeluarkan oleh:

Jabatan Khidmat Korporat

Lembaga Hasil Dalam Negeri Malaysia

Hasil Contact Centre: 03-8911 1000 / 603-8911 1000 (luar negara)
Portal Rasmi : www.hasil.gov.my

Tarikh: 17 Oktober 2026

LAMPIRAN

YBhg. Datuk Dr. Abu Tariq Jamaluddin, Ketua Pegawai Eksekutif HASIL menyampaikan ucapan
penghargaan sempena Maijlis Apresiasi HASIL Bersama Dengan Media Negeri Sarawak 2026.

KPE HASIL menyampaikan plak penghargaan kepada wakil media diiringi YBhg. Dato’ Khairul
Halimin Abdul Halim, TKPE (Operasi Percukaian).

KPE HASIL bergambar bersama dengan pengamal media Sarawak yang hadir meraikan majlis.

